
Përmbledhje e shkurtër rreth draft Koncept dokumentit 
për Dhomen e Posaçme të Gjykatës Supreme  
Problemet kryesore të cilat i adreson Koncept dokumenti për fusheveprimtarine e Dhomes se Posaçme të Gjykatës Supreme  
Koncept Dokumentit për Dhomën e Posaçme të Gjykatës Supreme (më tej referuar si “DhPGjS”) trajton përgjegjësitë, problemet dhe sfidat, te cilat e kanë përcjell DhPGJS, bazuzar në Ligjin  nr. 04/L-033 për Dhomen e Posacme të Gjykates Supreme dhe Shtojces se tij (më tej referuar si “Ligji për DhPGjS”).  Ligji për DhPGjS përcakton juridiksionin dhe kompetencat e DhPGjS si dhe rregullat për organizimin dhe funksionimin e saj, si dhe emërimin e gjyqtarëve që shërbejnë brenda saj. Ndonëse sipas nenit 1.3 të Ligjit për DhPGjS, kjo gjykatë është pjesë e Gjykatës Supreme të Kosovës, siç përcaktohet me nenin 21 të Ligjit nr. 03/L-199 mbi Gjykatat, e njëjta rregullohet me këtë ligj të veçantë. 

Pjesë po aq e rëndësishme e këtij ligji është edhe Shtojca, e cila përcakton rregullat e punës në lidhje me rastet dhe lëndët brenda kompetencës së saj. Megjithatë, ndonëse e drejta procedurale para kësaj Gjykate është e rregulluar përmes Shtojcës së lartpërmendur, në pjesët ku nuk rregullohet specifikisht me Ligjin për DhPGjS, parashihet që të aplikohen dispozitat e Ligjit për Procedurën Kontestimore mutatis mutandis. Duhet pasur parasysh se në Ligjin për DhPGjS shprehimisht përcaktohet se dispozitat e këtij ligji mbizotërojnë mbi secilën dispozitë që nuk përputhet me të në cilëndo rregullore, ligj apo akt tjetër nënligjor.
Ndonëse e themeluar që në vitin 2002, aktualisht kjo Gjykatë ballafaqohet me një sërë problemesh, të cilat në thelb ndërlidhen me mënyrën e funksionimit të kësaj gjykate si dhe ndikojnë në mënyrë të drejtpërdrejtë në efikasitetin dhe cilësinë e proceseve gjyqësore. Një sërë çështjesh që kanë rezultuar si faktorë që kontribuojnë në ngecjen e proceseve për zgjidhje të drejtë dhe brenda një kohe të arsyeshme të lëndëve janë paraqitur dhe do të shtjellohen më gjerësisht më poshtë:

· korniza ligjore rreth funksionimit të gjykatës në përgjithësi, e veçanërisht përbërja e gjykatës dhe e kolegjeve; 

· kriteret për emërimin e gjyqtarëve pranë DhPGjS;

· sistemi i menaxhimit të lëndëve brenda gjykatës; 

· grumbullimi i një numri të madh të lëndëve;

· kohëzgjatja e procedurave në lëndë të vjetra; 

· koordinimi dhe raportimi në KGjK;

· pengesat procedurale dhe ligjore të tjera.

Një ndër problemet kryesore i cili është përmendur si shqetësim vazhdimisht gjatë vitit të fundit të veprimtarisë së kësaj Gjykate është përbërja dhe forma e funksionimit të brendshëm të gjykatës, sidomos sa i përket kolegjeve. DhPGjS funksionon si gjykatë dy shkallëshe, me pesë Kolegje të Specializuara në shkallë të parë, secila me një panel prej 3 gjyqtarësh dhe një Kolegj të Apelit si shkallë e dytë, e përbërë prej 5 gjyqtarësh, në të cilin Kryetari i DhPGjS-së shërben si kryesuesi i Kolegjit. Secili prej 5 Kolegjeve të Specializuara është i profilizuar me një kompetencë primare.
Mirëpo, në praktikë strukturimi i tillë në kolegje me kompetenca ekskluzivisht të ndara, pa ndonjë dallim të llojit apo kompleksitetit së lëndës, ka rezultuar në krijimin e ngecjeve në përmbylljen e lëndëve. Kjo sidomos që nga viti 2012 e më tej, kur DhPGjS është ballafaquar me një rritje të ndjeshme të numrit të lëndëve që janë regjistruar në Kolegjin e katërt – lëndët që rrjedhin nga procedurat e likuidimit të N.Sh.-ve. 

Ndarja në kolegje dhe vendim-marrja në një kolegj të përbërë prej tre gjyqtarësh, ku njëri prej të cilëve është e paraparë me ligj që të jetë patjetër gjyqtar ndërkombëtar/EULEX, në shumicën e rasteve ka shkaktuar vonesa të theksuara në përmbylljen e një lënde. 
Aktualisht, DhPGjS ballafaqohet me një vëllim shumë të madh të lëndëve të pazgjidhura, e që njëherit paraqet një ndër sfidat kryesore që nga themelimi e deri më sot. Vetëm në fund të vitit 2016 numri i lëndëve të pazgjidhura të raportuara është 21581. Për vitin 2017 rezultojnë 21300 lëndë
, ndërsa numri i lëndëve të zgjidhura gjatë vitit 2017 është 2577 lëndë. Duke pasur parasysh përbërjen e tanishme të gjykatës, organizim e kolegjeve me përbërje të detyrueshme të një anëtari nga radhët e gjyqtarëve ndërkombëtar/EULEX si dhe duke e krahasuar numrin e lëndëve të zgjidhura gjatë viteve paraprake dhe lëndëve të pazgjidhura, vlerësohet se DhPGjS do t’i duhen edhe 9-10 vite për t’i zgjidhur këto lëndë të grumbulluara, pa llogaritur lëndët e reja të cilat vazhdojnë të pranohen. 

Permes ketij Koncept Dokumenti jane trajtuar në menyre të detajuar te gjitha problemet e lartecekura per te cilat ofrohen opcione dhe rekomandim per zgjidhjen e tyre përmes ndryshim/plotësimit te ligjit aktual që eshte në fuqi.  Gjithashtu, vlen të theksohet se çfarëdo ndryshimi eventual në këtë ligj duhet bërë duke marrë në konsideratë dhe gjendjen dhe ndikimin që mund të kenë në strukturën e ndërlidhur ligjore, përfshirë këtu Ligjin për Gjykatat dhe Ligjin për Agjencinë Kosovare të Privatizimit.

Dokumentet zyrtare që autorizojnë përgatitjen e Koncept Dokumentit

Hartimi i Koncept Dokumentit për Dhomën e Posaçme të Gjykatës Supreme (më tej referuar si “DhPGjS”) bazohet ne Planin Vjetor të Punës se Qeverisë për vitin 2018. Më konkretisht, ky koncept dokument bën pjesë tek Prioriteti Strategjik i Qeverisë Nr. 1. Qeverisja e Mirë dhe Sundimi i Ligjit, nën objektiven 1.3 - Fuqizimi i kornizës ligjore në fushën e të drejtës civile.  

Gjithashtu hatimi i Koncept dokumentit eshte ndërlidhur me Strategjinë Kombëtare për të Drejtat Pronësore, i cili jep rekomandime në lidhje me masat e politikave kyçe, përfshirë edhe DhPGjS. Më konkretisht, ndër të tjera Strategjia në fjalë parasheh rekomandime për zvogëlimin e numrit të rasteve të pazgjidhura në këtë gjykatë.
Objektivat që synohet të arrihen me Koncept Dokument
a) Rritja e efikasitetit në zgjidhjen e kontesteve të regjistruara në Dhomën e Posaçme e Gjykatës Supreme përmes lehtësimit të procedurave. 

b) Shqyrtimi i ndarjes apo kategorizimit të kompetencave brenda Kolegjeve të Gjykatës.

c) Ndryshimi i përbërjes së Kolegjeve dhe ndryshimi i numrit të caktuar të gjyqtarëve të kësaj gjykate. 

Qëllimi i konsultimit

Në fazat e hershme të hartimit të Koncept Dokumentit janë përfshirë palët e interesit të cilat kanë interes  dhe ndikohen direkt ne hartimin e politikave dhe legjislacionit kësaj fushe. Këtu përfshihen Gjyqtaret e Dhomes se Posacme te Gjykates Supreme,   poashtu edhe gjyqtare te EULEX-it, gjyqtar/perfaqesues nga Keshilli Gjyqesor i Kosoves,  përfaqësues  nga Agjencia Kosovare e Privatizimit, përfaqësues nga Zyra e Kryeministrit etj. 

Faza e konsultimit më publikun bëhet përmes metodave të ndryshme, përfshirë Platformën Elektronike për konsultimet publike dhe takime direkte më palë të interesit, do të përfshijë të gjitha institucionet dhe kategoritë e shoqërise qoftë ata me ndikim ose interes të lartë apo ata të cilët mund të japin kontributin e tyre për shqyrtimin e opcioneve. Si pasojë e natyrës specifike të juridiksionit dhe lëndëve të cilat trajton kjo gjykatë, nevojitet një kampanjë informimi për qytetarët, të cilët janë kryesisht vet palë në këtë gjykatë. Një kampanjë e tillë do të realizohej nga vet DhPGjS, në koordinim të plotë me KGJK-në dhe e mbështetur nga Ministria e Drejtësisë si dhe në bashkëpunim me përfaqësues nga mandati i EULEX-it të cilët janë të përfshirë aktualisht në këtë gjykatë dhe si rrjedhojë më të familjarizuar më punën dhe funksionimin e kësaj gjykate. E gjithë kjo iniciativë duhet të realizohet gjatë dhe menjëherë pas ndryshimeve eventuale të ligjit, në mënyrë që të vetëdijesohen edhe për ndryshimet përkatëse të cilat si përfundimin prekin qytetarët si palë në procedura të kësaj gjykate.
Kontribut të rëndësishëm mund të japin të gjitha kategoritë e shoqërisë, të gjitha institucionet e Republikës së Kosovës, organizatat e shoqërisë civile, organizatat ndërkombëtare në Kosovë dhe ekspertët e projekteve të ndryshme të asistencës teknike në institucionet e Republikës së Kosovës.  

Temat e konsultimit dhe shqyrtimi i opcioneve
Komentet per Draft Koncept Dokumentin për Dhomën e Posaçme të Gjykatës Supreme mund të jepen për secilën çështje të përfshirë në Koncept Dokument përmes Platformës Elektronike për konsultimet publike në pjesën ofrohen komentet e përgjithshme dhe specifike.  

Komentet dhe kontributet gjithashtu mund të paraqiten më poshtë në përmbledhjen e opcioneve të shqyrtuara të cilat mund të orientojnë palët e interesit dhe kanë për qëllim të lehtësojnë procesin e konsultimit dhe identifikimin e çështjeve më kryesore për t’u komentuar.  
	
	TEMAT E KONSULTIMIT DHE SHQYRTIMI i OPCIONEVE



	Temat e konsultimit
	Opsioni 1
	Opsioni 2
	Opsioni 3
	Opsioni 4


	Ju lutem komentoni për secilin opcion të politikave, e sidomos opcionin 2. Ku i shihni përfitimet dhe të metat e secilit opcion?

	Tema 1: 

Rishikimi i dispozitave ligjore qe kane te bëjnë me ndarjen e punëve në kolegje 


	Ruajtja e status quo-së, do të vazhdohen me problemet e identifikuara


	Nryshim/plotësimi i ligjit pritet që të shuaj kërkesën për ekzistimin e 5 kolegjeve me kompetenca primare dhe funksionimin e Gjykatës në panele të përbëra prej 3 gjyqtarësh në çështje të ndjeshme në shkallë të parë dhe prej 1 gjyqtari të vetëm në çështje më të thjeshta. Pra, në rastet e kërkesave për përfshirjen në listat e 20%-shit të punëtorëve në shkallë të parë, ankesave ndaj Vendimeve të Autoritetit të Likuidimit, rastet që kanë të bëjnë me riorganizimin apo ristrukturimin e një N.Sh.-je, apo ato për kontestimin e statutit të një N.Sh.-je, të gjitha në shkallë të pare mund të gjykohen nga një gjyqtar i vetëm në vend të një paneli prej 3 gjyqtarësh.
	Permes hartimit te një ligji të ri për DhPGjS-në i cila ne fakt nuk vlerësohet si i nevojshëm. Ajo, qe kërkohet jane ndryshimet dhe plotësimet e elaboruara ne opsionin 2.
	Ndryshimi i qasjes ekzistuese të zbatimit të Ligjit për DhPGjS nuk është i mundshëm dhe një ndër arsyet kryesore se përse arrihet në një konstatim të tillë është fakti se përbërja e kolegjeve dhe forma e funksionit të tyre në kolegje si në shkallë të parë ashtu edhe në të dytë është shprehimisht e caktuar në ligjin ekzistues.
	

	Tema 2:

Delegimi i vendim-marrjes tek një gjyqtar i vetëm per lendet e caktuara 

	Ruajtja e status quo-së, do të vazhdohet me problemet e identifikuara


	Me ndryshim/plotësim te ligjit aktual eshte paraparë që në rastet e kërkesave për përfshirjen në listat e 20%-shit të punëtorëve në shkallë të parë, ankesave ndaj Vendimeve të Autoritetit të Likuidimit, rastet që kanë të bëjnë me riorganizimin apo ristrukturimin e një N.Sh.-je, apo ato për kontestimin e statutit të një N.Sh.-je, të gjitha në shkallë të pare mund të gjykohen nga një gjyqtar i vetëm në vend të një paneli prej 3 gjyqtarësh.
	Sa i përket delegimit te vendimmarrjes tek nje gjyqtar i vetëm, kjo nuk eshte paraqitur ne opsionin 3 (ku parashihet hartimi i ligjit te ri), pasiqe ekspertete kësaj fushe dhe grupet e interesit nuk përkrahin idenë e hartimit te nje ligji te ri.  
	Ndryshimi i qasjes ekzistuese të zbatimit të Legjislacionit për këto çështje nuk është i mundur për shkak se ligji aktual nuk përmban dispozita për këtë çështje.

	

	Tema 3: 

Adresimi i formes se funksionimit dhe përbërjes së Presidiumit si dhe përzgjedhja dhe mandati i kryetarit te DhPGjS
	Ruajtja e status quo-së, do të vazhdohet me problemet e identifikuara.


	Kompetencat e Presidiumit do te sa i përket caktimit të lëndëve në Kolegjet e Specializuara duhet të harmonizohen me ndryshimet si pasojë e shuarjes së kolegjeve me kompetenca të ndara apo edhe të shuhet në tërësi si organ brenda Gjykatës duke i kaluar kompetencat e mbetura pas ristrukturimit të kolegjeve. Gjithashtu, pjese e ndryshimit te dispozitave ligjore do te jete edhe përzgjedhja dhe kufizimi ligjor per mandatin e kryetarit te DhPGjS.
	Opsioni 3- hartimi i ligjit te ri,  nuk parasheh diçka konrete rreth çështjes se presidiumit apo përzgjedhjes dhe mandatit te kryetarit.  
	Ndryshimi i qasjes ekzistuese të zbatimit të Legjislacionit për këto çështje nuk është i mundur pa ndryshimin e dispozitave ligjore. 


	

	Tema 4:

Sistemi i menaxhimit të lëndëve brenda gjykatës
	Ruajtja e status quo-së, do të vazhdohet me problemet e identifikuara.


	Dispozitat përkatëse që rregullojnë organizimin dhe funksionin e Zyrës së Regjistrimit (nenet 5 dhe 6 të Shtojcës së Ligjit për DhPGjS-në) do të riformuloheshin gjithashtu, duke shtuar kritere konkrete, siç është p.sh. shkollimi i lartë në administrim publik apo ngjashëm për krye-regjistruesin, si në mënyrë për të garantuar rritjen të efikasitetit të kësaj zyre dhe transparencës dhe llogaridhënies së punës së tyre.
	Menaxhimi dhe regjistrimi i lendeve nuk eshte elaboruar ne menyre konkrete opsionin 3. Ajo që propozohet në këtë aspekt është vetëm integrimi i Shtojcës si pjesë procedurale së bashku me pjesën materiale të ligjit. 
	Ndryshimi i qasjes ekzistuese të zbatimit të Legjislacionit për këto çështje nuk është i mundur pa ndryshimin e dispozitave ligjore. 


	


Hapat që pasojnë procesi e konsultimit

Pas finalizimit të procesit të konsultimit publik të draft Koncept Dokumentit për Dhomën e Posaçme të Gjykatës Supreme, planifikohet që kontributet e pranuara secila veq e veq të shqyrtohen në grupin punues.  Si rezultat i punës së shqyrtimit të kontributeve dhe rekomandimeve të konsultimit do të hartohet drafti i përmirësuar final i Koncept Dokumentit, ku pastaj Ministria e Drejtësisë do të hartojë Raportin e Konsultimit i cili do të përfshijë informatat për procesin e konsultimit, palët e konsultuara, metodat e përdorura gjatë konsultimit dhe informatat e detajuara për ato, pjesmarrjen e publikut në proces të konsultimit dhe komentet e pranuara. Në raport gjithashtu do të jepen informatat për secilin koment që është marrë parasysh, sqarime dhe arsyetimi për secilin koment që nuk është marrë parasysh. Raporti do të jetë i qasshëm për publikun brenda një kohe sa më të shkurtër pas përfundimit të procesit të konsultimit dhe finalizimit të  ketij Koncept Dokumenti.   
Ku dhe si duhet t’i dërgoni kontributet tuaja me shkrim

Afati përfundimtar i dorëzimit të kontributit me shkrim në kuadër të procesit të konsultimit për Draft Koncept Dokumentit për Dhomën e Posaçme të Gjykatës Supreme përmes platformës ekeltronike të konsultimeve publike është deri më datën 18 prill 2018, ne ora 16:00,  në adresën: selvije.elezaj@rks-gov.net
� Raporti i Përgjithshëm Vjetor – KGJK (2017)

